& BERTSO SORTAK

JARDIN BAT zURETZAT

Doinua: Hemen zizurRildar bat

Neurria: Hamarreko txikia (hg) / Bost puntuko txikia (ip)

Xabier Lete Bergaretxe
(1944 Qiartzun -
2010 Urnieta, Gipuzkoa)

Xabier Letek azken kRontzertua 1999an eman zuen eta han plazaratu eta grabatu zuen Rantu hau,
bere emazteari eskainiz. Lourdes Iriondo izan zuen bizitzan bidelagun, gaztetan abeslaria eta Ez Dok
Amairu Rultur mugimenduRo Ride izana, garaikRo abeslari gazteekin batera (Xabier Lete, Mikel Laboa,

Benito Lertxundi....).

1 Egunak eta gauak
uda ta neguak
etsipen ilunenak
zorion orduak
bizitzaren zauriak
helburu galduak
laztanik xamurrenak
bide erratuak
elkarren babesean
igarotakuak.

2 Egunsentiko ihintza
goizeko loreak
itsasoaren hatsa
eta koloreak
urruneko hiriak
lurralde hobeak
musika eder baten
azken akordeak
maitasunezko hitzak
barruan gordeak.

Eskutikan hartuta
amilduak gera
erreka bat bezela
menditikan behera
oinazea geurea
geurea plazera
itzal bihurtuko naiz
Zu galtzen bazera
itzalaren itzala
ezereza bera.

Mugarik gogorrena
noizbait hil beharra
igaro eta gero
munduko zeharra
mendabeltxen usaia
zure irrifarra
betiko gozatzea
nere ametsa da
zeruko jardinetan
zerurikan bada.

